RTR Radiotelevisiun
Svizra Rumantscha

Per trutgs e pitgognas dals 21-10-2011

Proposta da Joachim Wasescha

Promastgel 1625m - Curtegns - Uigls - Motta Palousa 2143m - Uigls - Spinatscha - Curtegns -
Promastgel

Durada: ca. 4.5 uras
Differenza d’autezza: ca. 750 meters
Lunghezza: ca. 11 km
Ruta:

Ins va cun l'auto da Cunter sur Muntschect fin il plaz da parcar avant las aclas da Promastgel. Giu qua
han’ins ina bella vista sin la cuntrada da Vaz/Planiras fin il crap da Flem e da bun’aura ves’ins perfin il
“Martinsloch”. Bain spert suenter las aclas vegn la via che main’ins si Curtegns. Agl ur dal guaud
cuntinuesch’ins I'ascensiun fin Uigls nua ch’ins ha pli u main cuntanschi l'autezza. Sur pastgiras sa drizz’ins
cunter la Motta Palusa nua ch'’ils davos meters pretendan tut la forza. Dentant quests strapatschs vegnan
remunerads cun ina bellezza vista en tut las direcziuns. Suenter ina buna paussa turn’ins ad Uigl e traversan
davent da la la spunda sot il Crap la Massa fin la Spinatscha al pe dal piz Mitgel, nua ch’ins turna sur
Curtegns puspé a Promastgel.

Da stad giaud’ins ina bellezza flura ed ussa I'atun las colurs intensivas. Cun empo cletg pon ins perfin
observar tschiervs ni chamutschs.

Varianta
Cun ir a pe davent da Cunter ni Savognin fin Promastgel ed enavos es € da quintar cun 2.5 uras dapli.

